
I dashur lexues,

Kam kënaqësinë t’ju paraqes buletinin e parë informativ 
dymujor të Projektit të Marrëveshjes së Sfidës së Mijëvjeçarit 
për Shqipërinë.

Ky projekt i përkrahur nga MCC dhe i zbatuar nga USAID 
përmes Chemonics International e partnerëve të tij, është 
konceptuar për të rritur transparencën, përgjegjësinë, 
pjesëmarrjen e publikut, si dhe për të ofruar zgjidhje të TI 
me qëllim modernizimin e proceseve të menaxhimit dhe 
shërbimeve në administratën tatimore, prokurimet publike 
dhe regjistrimin e biznesit 

Ky buletin informativ do t’i ofrojë publikut të gjerë informacion 
të përditësuar mbi ecurinë e veprimtarive të projektit në 
tri fushat e përmendura më sipër dhe të angazhojë palët e 
interesuara në zbatimin e reformave.

Projekti, i cili filloi në shtator 2006, ka pasur arritje të 
dukshme në të tri komponentët që janë paraqitur në 
këtë buletin informativ dhe në botime të tjera të projektit. 
Shumë sfida shtrihen përpara në rrugën për përmbushjen e 
qëllimeve ambicioze të caktuara në planin e pragut të MCC 
për Shqipërinë. Projekti i Marrëveshjes së Pragut të Sfidës 
të Mijëvjeçarit për Shqipërinë është optimist për zbatimin e 
suksesshëm deri në shator 2008 të reformave të propozuara.

Me kënaqësi presim t’u ofrojmë së shpejti informacion mbi 
arritjet dhe sfidat e mëtejshme në zbatimin e veprimtarive 
gjatë kohëzgjatjes së projektit.

Sinqerisht,
Rick Wolfe
Drejtor i Projektit

ZHVILLIMET LEGJISLATIVE

Drejt një ligji të ri për procedurat tatimore 

Kuadri i bazës tatimore në Shqipëri është i shëndoshë, por 
kërkon përmirësime për të siguruar mbledhjen e saktë të 
taksave dhe tatimeve në një mënyrë profesionale, transparente, 
efikase dhe të drejtë. Gjatë muajit shkurt ekspertët kryesorë 
në bashkëpunim me Drejtorinë e Përgjithshme të Tatimeve 
(DPT) përgatitën një sërë rekomandimesh për të përmirësuar 
procedurat tatimore. Rekomandimet do të shërbejnë si 
parime udhëzuese për zhvillimin e një ligji të ri për procedurat 
tatimore, i cili do të hartohet duke u bazuar në praktikat më 
të mira në Shqipëri dhe në botë dhe do të krijojë themelet për 
një sistem të integruar të administratës tatimore. Ky sistem do 
të ketë përfshijë metoda moderne për mbajtjen e të dhënave 
dhe kryerjen e operacioneve. Një projekt-ligj i bazuar në këto 
rekomandime do të përgatitet në tre muajt e ardhshëm.

U miratua legjislacioni për prokurimet publike 

Në 10 janar 2007 Këshilli i Ministrave (KM) miratoi legjislacionin 
dytësor (rregulloret e prokurimeve) për Ligjin për Prokurimet 
Publike. Rregullorja ofron një udhëzues që përshkruan hap 
pas hapi procesin e prokurimeve publike. Kjo rregullore 
do të përdoret nga 6000 zyrtarë të prokurimit të agjencive 
kontraktore në të gjithë vendin. Veç kësaj, brenda një afati 
kohor prej shtatë ditësh u përgatitën Dokumentet Standard 
të Tenderit. Të gjitha këto dokumente mund të shkarkohen 
nga faqja e internetit e Agjencisë së Prokurimit Publik   
(www.app.gov.al).

U përfundua Ligji i ri për Qendrën Kombëtare 
të Regjistrimit 

Ministria e Ekonomisë, Tregtisë dhe Energjetikës (METE) 
së bashku me projektin dhe një ekip të përbërë nga juristë 
shqiptarë hartuan një ligj që do të krijojë Qendrën Kombëtare 
të Regjistrimit (QKR). Qendra do të ofrojë një proces “one-
stop-shop” (regjistrimi në një sportel të vetëm) njëditor 
të regjistrimit, i cili përfshin regjistrimin e njëkohshëm me 
organet tatimore, sigurimet shoqërore dhe inspektoratin e 
punës. Regjistri i QKR do të jetë tërësisht i informatizuar duke 
u ofruar kështu mundësi bizneseve dhe publikut të gjerë që t’i 
kryejnë veprimet nëpërmjet Internetit. Versioni përfundimtar i 
projekt-ligjit, i cili iu paraqit për aprovim Këshillit të Ministrave 
në fillim të muajit mars, është rezultat edhe i konsultimeve 
me komunitetin e biznesit, bashkitë dhe organizatat e tjera të 
interesuara, si dhe me ministritë përkatëse. Projektligji pritet t’i 
paraqitet Parlamentit brenda muajit të ardhshëm.

Qendra e re Kombëtare e Regjistrimit do të shkurtojë kohën e regjistrimit 
të biznesit në një ditë. Qytetarëve nuk do t’iu duhet të kërkojnë më për 

datën kur gjykata do të vendosë për regjistrimin e biznesit të tyre

Marrëveshja dyvjeçare e Pragut të Sfidës 
së Mijëvjeçarit me vlerë 13.85 milion dollarë 
mes Qeverisë së Shqipërisë dhe 
Korporatës së Sfidës së Mijëvjeçarit  
(MCC, www.mcc.gov), e cila administrohet 
nga USAID, ndihmon qeverinë shqiptare 
në reformimin dhe modernizimin e 
administratës tatimore, prokurimeve publike 
dhe regjistrimin e biznesit, duke ofruar 
zgjidhje të TI dhe përmirësime legjislative.



“Ky seminar padyshim që do të përmirësojë cilësinë e 
prokurimeve të mija dhe do të më shtyjë të sigurojë një 
transparencë më të madhe në vlerësimin e ofertave, siç 
e kërkon ligji”, thotë një pjesëmarrës i një seminari të 
organizuar nga APP me zyrtarët e prokurimeve publike.

U krijua Komiteti Mbikqyrës i Projektit për 
Administratën Tatimore 

Në muajin shkurt u krijua Komiteti Mbikqyrës i Projektit për 
Administratën Tatimore. Ky komitet, i përbërë nga zyrtarët më të 
lartë të Drejtorisë së Përgjithshme të Tatimeve (DPT) do të udhëheqë 
përpjekjet për zbatimin e reformave në administratën tatimore të 
mbështetura nga projekti. Në mbledhjen e tij të parë komiteti 
rishikoi dhe miratoi raportet mbi mangësitë dhe rekomandimet 
lidhur me funksionet e ndryshme të administratës tatimore dhe 
diskutoi disa çështje si dorëzimi dhe pagesa në formë elektronike 
për tatimpaguesit e mëdhenj, zhvillimi i sistemit të kontabilitetit 
të të ardhurave dhe përmirësimet në veprimet e mbledhjes së 
detyruar të taksave. Takimi i ardhshëm i Komitetit Mbikëqyrës do 
të mbahet në datën 16 mars 2007.

Ndërsa po organizon një tender për të rinovuar një 
nga furrat industriale të Albpetrol, kryetarit të zyrës së 
prokurimeve në Fier nuk i duhet më të udhëtojë për tre 
orë për në Tiranë për të dorëzuar dokumentet e tenderit. 
Tani ai mund t’i hedhë dokumentat e tenderit nga 
kompjuteri i tij në faqen e Internetit të APP, pasi ato të 
jenë aprovuar nga APP. Ofertuesit e interesuar mund t’i 
shkarkojnë këto dokumente falas nga Interneti, kështu 
që nuk do të jetë më e nevojshme që atyre t’u kërkohen 
favore apo t’u paguajnë ryshfete zyrtarëve të shtetit. Nëse 
duan, ofertuesit mund mbeten anonime deri në momentin 
kur të paraqesin propozimet e tyre për këtë tender. Kjo 
minimizon mundësitë që zyrtarët e korruptuar të ushtrojnë 
presion apo t’i frikësojnë ofertuesit. Falë botimit në Internet, 
gara midis ofertuesve është forcuar, sepse informacioni 
për një tender të caktuar është tashmë në dispozicion të 
kontraktorëve në të gjithë Shqipërinë. E gjitha kjo u bë e 
mundur nëpërmjet përmirësimit të faqes së internetit të 
APP, proces që u krye nga projekti. 

ZHVILLIMI I KAPACITETEVE 
INSTITUCIONALE

Zyrtarët e prokurimit publik në agjencitë kryesore kontraktuese po 
diskutojnë ndryshimet e bëra nga Ligji i ri për Prokurimet Publike

Zyrtarët e prokurimit publik informohen për ligjin 
dhe rregulloret e reja 

Gjatë muajit janar dhe shkurt projekti mbështeti Agjencinë e 
Prokurimit Publik (APP) në organizimin e një serë seminaresh 
informuese mbi ligjin dhe rregulloret e reja për prokurimet publike. 
Më shumë se 310 punonjës të prokurimeve dhe zyrtarë të tjerë të 
qeverisë në të gjithë vendin u informuan mbi parimet bazë të ligjit, 
procedurat e reja të prokurimit publik, përgjegjësitë mbikëqyrëse 
të Avokatit të Prokurimeve Publike, procedurat e ankimimit për 
tendera, buletinin e prokurimeve publike, afatet kohore për 
njoftimet e prokurimit publik, si dhe mbi funksionet e reja të 
faqes së internetit të APP (shih kutinë më poshtë). Materialet dhe 
rezultatet e trajnimeve në anglisht dhe shqip mund t’i gjeni në 
faqen e internetit të APP (www.app.gov.al). 

Gjatë muajit janar dhe shkurt projekti përfundoi vlerësimin e TI për 
DPT, Degën e Tatimpaguesve të Mëdhenj, Degën e Tatimeve Tiranë, 
dhe APP. Këto vlerësime hodhën bazat për zhvillimin e kërkesave 
funksionale për prokurimin elektronik në përputhje me standardet 
e BE, për sistemin e TI të Qendrës Kombëtare të Regjistrimit, si dhe 
për përmirësimin e sistemit të TI për tatimet me qëllim rritjen e 
transparencës në mbledhjen e tatimeve dhe të shërbimeve të tjera 
për tatimpaguesit. 

INFORMIMI I PUBLIKUT
Tryezë e rrumbullakët me komunitetin e biznesit
Në 27 shkurt, projekti organizoi një tryezë të rrumbullakët 
me komunitetin e biznesit mbi ligjin dhe procedurat e reja për 
prokurimet publike. Ky aktivitet është i pari në serinë e këtyre 
takimeve. Folësit e APP dhe të projektit informuan pjesëmarrësit 
mbi parimet bazë të ligjit dhe procedurave të reja të prokurimit 
publik, si dhe mbi të drejtat dhe përgjegjësitë e operatorëve 
ekonomikë. Ata prezantuan gjithashtu tiparet e reja të faqes 
së internetit të APP, të cilat mundësojnë qasje më të gjerë të 
operatorëve ekonomikë dhe publikut në dokumentet tenderues, 
legjislacionin dhe rregulloret e prokurimit.

Takime konsultative mbi ligjin e propozuar për QKR
Gjatë muajit janar Ministria e Ekonomisë, Tregtisë dhe Energjetikës 
(METE) organizoi një sërë takimesh konsultative në lidhje me 
projekt-ligjin për QKR. Kwshilli i Biznesit pranw METE, zyrtarët 
bashkiakë dhe një grup organizatash jofitimprurëse dhanë 
komente mbi projekt-ligjin.   

VEPRIMTARI NË MUAJT E ARDHSHËM
Në fillim të marsit projekti do të organizojë një vizitë studimore 
në Gjermani me pjesëmarrjen e zyrtarëve të lartë të tatimeve, 
gjykatësve nga Gjykata e Rrethit Tiranë dhe Ministria e Drejtësisë. 
Pjesëmarrësit do të mësojnë nga përvoja gjermane për apelimet 
tatimore dhe gjykatat e tatimeve.

Stafi i APP do të shkojë në një vizitë studimore në Maqedoni për 
të eksploruar përvojën e këtij vendi me prokurimin elektronik, i 
cili ka filluar të zbatohet një vit më parë në bazë të një platforme 
të ngjashme me atë të sistemit të prokurimit elektronik që do të 
hyjë këtë vit në Shqipëri.

Gjatë muajve mars dhe prill 2007 do të organizohen seminare 
të tjerë mbi ligjin dhe procedurat e reja të prokurimit publik me 
zyrtarët e prokurimit publik nga qeveria qendrore dhe vendore, 
si dhe tryeza të tjera të rrumbullakëta me komunitetin e biznesit 
me të njëjtën temë.

QEVERISJA ELEKTRONIKE

Nëse keni pyetje mbi projektin ose dëshironi të 
abonoheni në këtë buletin, na telefononi ose na 
shkruani ne në adresën e mëposhtme:

Marrëveshja Prag e Sfidës së Mijëvjeçarit për Shqipërinë 
Zyra e Projektit
Pallati Classic Construction 
Rruga “Pjetër Budi”
Kati i parë, nr. 10
Tirana, Shqipëri

KOHËZGJATJA E PROJEKTIT: Shtator 2006 - Shtator 2008 
     

Tel: +355-4 380-400
Fax: +355-4 380-424 
E-mail: office@mcata.org.al
www.mcata.org.al 


